
FUSHATA PËR EDUKIMIN E ZGJEDHËSVE
1. Hyrje

Fushata e edukimit zgjedhor të shtetasve ndërtohet në kuadër të strategjisë së KQZ-së për edukimin zgjedhor të shtetasve, për zgjedhjet për organet e qeverisjes vendore 2015, miratuar me vendim nr.11, datë 21.01.2015 të KQZ-së.
Qëllimi i zbatimit të kësaj fushate, përtej detyrimit që parashikon neni 21, pika 9 e Kodit Zgjedhor, është pajisja e shtetasve me të gjithë informacionin e nevojshëm zgjedhor për procesin e zgjedhjeve për organet e qeverisjes vendore 2015, që do të ndikojë në rritjen e pjesëmarrjes së zgjedhësve në votime, shmangien e situatave apo veprimeve që mund të cënojnë integritetin e procesit zgjedhor, ushtrimin e të drejtës së votës në mënyrë të drejtë, të lirë dhe të barabartë. 

Kjo fushatë, nëpërmjet informimit, edukimit, sensibilizimit të zgjedhësve synon ndërgjegjësimin e zgjedhësve për rolin e tyre në realizimin e një procesi të rregullt zgjedhor, minimizimin e rasteve të pavlefshmërisë së votës, promovon KQZ-në si institucion i agazhuar në përmbushje të standardeve më të larta të demokracisë që buron nga zgjedhjet e lira, të fshehta dhe transparente.  

Objektivat e kësaj fushate janë:
· Përgatitja sa më bashkëkohore e materialeve edukative, informative, ndërgjegjësuese dhe sensibilizuese, për t’ju siguruar të gjithë zgjedhësve shqiptarë njohje sa më të plotë të procesit zgjedhor. 

· Përcjelljen e mesazheve zgjedhore duke shfrytëzuar forma dhe mënyra  komunikimi që të kenë efikasitet maksimal në komunikimin me zgjedhësit në përgjithësi, dhe target-grupet specifike, sikundër janë votuesit për herë të parë, personat me aftësi të kufizuar, gratë etj. 
· Sensibilizimin e të gjithë votuesve shqiptarë, se të votuarit është e drejtë  kushtetuese, dhe duke e ushtruar atë votuesit kanë mundësi të shprehin vullnetin e tyre, të thonë fjalën e tyre, të marrin pjesë aktivisht në proceset demokratike të vendit;

· Të sigurojë mirë informimin e të gjithë zgjedhësve për zhvillimin e zgjedhjeve për organet e qeverisjes vendore në datë 21 qershor 2015, orarin e hapjes dhe të mbylljes së qendrave të votimit, procedurat ligjore për përmbushjen në mënyrë korrekte të aktit të votimit; të drejtat dhe detyrat e tyre; 

Fushata e edukimit për këto zgjedhje është konceptuar si një fushatë me qasje sa më pranë zgjedhësit, pasi është investuar prej kohësh në përthithjen e mendimit qytetar për përzgjedhjen e sloganit të këtyre zgjedhjeve, mënyrave dhe mjeteve më efikase të komunikimit me zgjedhësin, si dhe në kontribute vullnetare për realizimin grafik të materialeve që do të përdoren për projekte të ndryshme. Për përcaktimin e sloganit të zgjedhjeve është përthithur mendimi qytetar, nëpërmjet rubrikës së publikuar në faqen zyrtare të institucionit, por edhe nga anketimet e drejtpërdrejta, kryesisht me zgjedhësit e rinj. Për zbatimin e kësaj fushate do të bashkëpunohet edhe me organizata ndërkombëtare që ofrojnë ekspertizë në fushën e zgjedhjeve.
Risi të kësaj fushate:

· Konceptimi grafik i materialeve të formave të shkruara është realizuar me një qasje të re, si kontribut i studentëve të Universitetit “Polis”.  Ky kontribut përbën në vetvete një formë edukimi zgjedhor të të rinjve, dhe i sjell materialet në formë bashkëkohore.

· Ngritja dhe funksionimi përgjatë gjithë muajit të fushatës i pikave të informimit në qytetet kryesore. Nëpërmjet tyre do të realizohet jo vetëm shpërndarja e një pjese të konsiderueshme të materialeve edukuese, por edhe komunikimi i drejtpërdrejtë i KQZ-së me zgjedhësit. 
· Përcjellja e mesazheve sensibilizuese për pjesmarrje në votim në mënyrë të personalizuar nëpërmjet telefonit celular apo postës elektronike. Aktivitetet edukuese të zhvilluara nga KQZ gjatë vitit 2014, të zhvilluara me votues për herë të parë në 12 qytete të vendit, u ndoqën nga një numër i madh të rinjsh, të cilët duke tregur interes për të mbetur në kontakt të vijueshëm me KQZ-në, vunë në dispozicion kontaktet e tyre. 
· Informacioni zgjedhor që do të transmetohet në median vizive në formën e titrave, si dhe ai që do të publikohet në median e shkruar, të realizohet edhe në gjuhë të pakicave kombëtare dhe të transmetohet/publikohet në mediat vizive apo të shkruara në ato zona ku ka numër të madh të tyre. 
Fushata është konceptuar që të përfshijë të gjithë shtetasit shqiptar me të drejtë vote. Elementë të ndryshëm të saj do të përshtaten edhe për grupe të veçanta të popullsisë sikurse janë personat me aftësi të kufizuara, të rinjtë të cilët sapo kanë fituar të drejtën e votimit, shtetasit shqiptarë që jetojnë dhe banojnë jashtë vendit, minoritetet, etj,. Trajtimi i të gjithë elementeve është ndërthurur për të përcjellë mesazhe mbi rëndësinë e pjesëmarrjes në votime.  
Për zbatimin e kësaj fushate do të synohet një bashëpunim sa më i gjerë si me organizatat ndërkombëtare me ekspertizë në fushën e zgjedhjeve, në mënyrë që një pjesë e elementëve të realizohen me asistencën e tyre. Po kështu do të synohet bashkëpunimi dhe me institucione apo dhe organizma të tjerë vendas, të cilët aktualisht punojnë për suportin e këtyre kategorive shoqërore dhe që mund të kontribuojnë dhe financiarisht në realizimin e projekteve specifike. Fushatat ndërtohet në dy faza. Faza e parë është përgatitore, ndërsa faza e dytë ajo zbatimit, fazë e cila minimalisht fillon një muaj para datës së zgjedhjeve, por për projekte të ndryshme dhe deri në dy muaj para kësaj date. 
Faza e parë është faza e përgatitjes së përmbajtjes së materialeve  menjëherë pas miratimit të fushatës  nga KQZ-ja. Gjatë  kësaj  periudhë do të realizohet përshtatjen përfundimtare e materialeve audio dhe video  në studiot televizive dhe radiofonike si dhe përshtatja e tyre në gjuhën e shenjave. Gjithashtu për realizimin e takimeve të ndryshme të parashkuara në strategji, në qendrat urbane dhe zonat rurale do të koordinohet puna  me institucionet përkatëse, mbështëse të këtyre projekteve, si dhe organizatat e shoqërisë civile për hartimin e kalendarëve të realizimit të takimeve me target –grupet e veçanta.
 Faza e dytë është periudha e zbatimit të të gjithë projekteve të fushatës dhe mbikëqyrja e ecurisë së projekteve, do të realizohet nga data 21 maj deri në 21 qershor 2015. 
2. ELEMENTË TË FUSHATËS

Fushata do të kombinojë zbatimin e elementëve të ndryshëm në funksion të përcjelljes së njohurive dhe mesazhit zgjedhor se zgjedhësi me vullnetin e tij, të shprehur me votë,  është ai që vendos. 

Në këtë koncept është përzgjedhur dhe sllogani i fushatës po ashtu dhe logoja që do të përshfaqen në çdo material. 

Slogani i zgjedhjeve : VOTO! TI VENDOS! 

Synon të ndërgjegjësojë të gjithë votuesit për rëndësinë dhe vlerën e votës së tyre, dhe njëherazi të sensibilizojë për pjesëmarrje në votime.

Logo e zgjedhjeve: ka konceptim grafik të thjeshtë dhe lehtësisht të lexueshëm,  bazohet në njërin nga shenjat që përdor zgjedhësi për të bërë zgjedhjen e tij në fletën e votimit, dhe njëherazi, është edhe shkronja e parë e fjalës “VOTO”. 

Skema e mëposhtme paraqet mënyrën e veprimit të elementëve të fushatës tek zgjedhësit.

Fushata ka prioritet përcjelljen e informacionit zgjedhor në mënyrë të koordinuar, graduale, me forma sa më efikase (tërheqëse) për zgjedhësit, me një gjuhë sa më të qartë dhe të kuptueshme nga të gjithë kategoritë e zgjedhësve. Qëllimi kryesor i realizimit të këtyre elementëve është arritja e një komunikimi të efektshëm midis zgjedhësve dhe KQZ. Administrimi i drejtë i elementëve dhe realizimi i të gjithë elementëve brenda kohës së përcaktuar është një tjetër prioritet i vendosur në themel të punës për zbatimin e kësaj fushate. 
Në tabelën e mëposhtme paraqiten elementët, që do të aplikohen në fushatën për edukimin e zgjedhësve 2015.
	NR.
	EMËRTIMI I ELEMENTIT 

	1.
	Spot televiziv -  informues dhe sensibilizues                                                       (30-45 sek)

	2.
	Spoti televiziv -  informues dhe edukues                                                             (30-45 sek)

	3.
	Spoti televiziv për zgjedhësit PAK                                                                        (30-35 sek)

	4.
	Spot televiziv - sensibilizues për gratë                                                                (30-35 sek)

	5.
	Titrat televizive- informuese/sensibilizuese                                                (20-30 sek)

	6.
	Transmetimi i spoteve/titrave në linjat urbane

	7.
	Spoti Radiofonik I                                                                                                      ( 30 sek)

	8.
	I. Spoti Radiofonik II                                                                                                     (30 sek)

	9.
	Spoti Radiofonik III                                                                                                   (30 sek)

	10.
	Fletëpalosja e madhe (A4) informuese dhe sensibilizuese

	11.
	Fletëpalosja në format xhepi                                                                        (85mmx400mm)

	12.
	Poster B2  -  për procedurat e votimit   

	13.
	Poster B2 – për ndërgjegjësim e zgjedhësve për pjesëmarrje në votime

	14.
	Poster B2 – për mjetet e ndaluara ne qendrën e votimit

	15.
	Njoftimet e ndriçuara (City Lights)

	16.
	Posterat e mëdhenj (bill- board)                                               (2mx3m)

	17.
	Publikime në gazeta

	16.
	Edukimi në distancë

	17.
	Qendrat e informimit

	18.
	Materiale të ndryshme promocionale

	19. 
	Takimet e drejtpërdrejta me zgjedhësit


3. EDUKIMI I ZGJEDHËSVE NËPËRMJET MEDIAVE VIZIVE
3.1  SPOTI TELEVIZIV I – INFORMUES DHE SENSIBILIZUES
Ky spot, i natyrës informuese dhe sensibilizuese, do të përcjellë tek zgjedhësit mesazhe motivuese për pjesëmarrje në votimin e 21 qershorit 2015, si ushtrim i së drejtës kushtetuese për të zgjedhur, dhe si detyrim qytetar, si dhe informacione të nevojshme për  zgjedhësin në lidhje me:

· Qëllimin e votimit;

· Orari dhe data e votimit;

· Dokumentet e vlefshme të identifikimit;

· Veprimet e zgjedhësit kur emri i tij në listën e zgjedhësve mungon ose përmban pasaktësi. 

Spoti do të transmetohet duke filluar nga data 21 maj, dhe do të ketë një kohëzgjatje prej 30-45 sek. Ai do të transmetohet i plotë gjatë gjithë kohës, pasi nuk mund të ndahet apo fragmentarizohet. Spoti televiziv informues dhe sensibilizues, kohëzgjatja 30-45 sek, i përshtatur me gjuhën e shenjave, transmetim i pa fragmentarizuar për periudhën 21 maj-21 qershor, do të përmbajë informacionin të ndërthurur edhe me punën grafike që do të bëhet për realizimin e plotë të tij, si më poshtë:
	Lloji i spotit
	Kohëzgjatja
	Transmetimi i spotit

	Informues/sensibilizues 
	30-45 sek
	21 maj – 21 qershor 


Transmetimi i spotit informues/sensibilizues në rritje progresive përgjatë ditëve të fushatës:
	MUAJI
	MAJ
	QERSHOR

	Java
	1
	2
	3
	4
	5
	1
	2
	3
	4

	Transmetimi në %
	
	
	
	10%
	15%
	20%
	25%
	30%
	


3.2  SPOTI TELEVIZIV II- INFORMUES DHE EDUKUES
Spoti II do të ketë karakter informues dhe edukues duke përshkruar hapat që ndiqen në qendrën e votimit në ditën e zgjedhjeve, si dhe:

· Qëllimin e votimit;

· Orari, data e votimit, 

· Dokumentet e vlefshme të identifikimit;

· Veprimet e zgjedhësit në Qendrën e Votimit; 

· Veprimet e ndaluara gjatë votimit;

zgjedhësin që nuk mund të votojë vetë, kush mund ta ndihmojë, detyrat dhe përgjegjësitë e zgjedhësit që ndihmon zgjedhësin tjetër. 
Ky spot do të ketë një kohëzgjatje prej 30-45 sekondash, për të transmetuar një numër të madh mesazhesh. Realizimi do të krijojë mundësinë e  fragmentarimit, në mënyrë të tillë që veprimet në Qendrën e Votimit të përmblidhen në 30 sek, për të shtuar shpeshtësinë e transmetimit në dy javët e fundit të fushatës.
	Lloji i spotit  
	Kohëzgjatja
	Transmetimi i spotit

	Informues/edukues
	45 sek
	Muaji maj 

(21 maj -31 maj)

	I fragmentarizuar, informues për procedurat 
	30 sek
	Muaji qershor 

Transmetohet me shpeshtësi më të madhe


Transmetimi i spotit informues/edukues:
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit (45 sek)
	
	
	
	10%
	15%
	
	
	
	

	Transmetimi i spotit (30 sek)
	
	
	
	
	
	20%
	25%
	30%
	


3.3 SPOTI INFORMUES PËR PERSONAT ME AFTËSI TË KUFIZUAR 
Ky spot  ka karakter informues dhe edukues dhe do të përmbajë informacion për: 

· për mënyrën e dhënies së ndihmës për ta  nga zgjedhës të tjerë gjatë kryerjes së procedurave të votimit dhe aktit të votimit, 
· procedurat që do të ndiqen në këtë rast, 
· kush mund t’i  japë ndihmë, 
· detyrimet e atij që do të japë ndihmën për mos shtrembërimin e vullnetit të zgjedhësit PAK. 
Ky spot do t’i shërbejë rritjes së pjesëmarrjes së kësaj kategorie në votime. 

Spoti do të ketë një kohëzgjatje prej 30-35 sekondash dhe do të transmetohet i plotë gjatë periudhës një muaj para datës së zgjedhjeve, pasi nuk mund të ndahet apo fragmentarizohet. 
	Nr.
	Lloji i spotit
	Kohëzgjatja
	Periudha e transmetimit

	1.
	Spot informues për zgjedhësit PAK
	30 – 35 sek
	21 maj -21 qershor


Transmetimi i spotit, për personat me aftësi të kufizuar 
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit (30 – 35 sek)
	
	
	
	10%
	15%
	20%
	25%
	30%
	


3.4. SPOTI  TELEVIZIV PËR  GRATË 
Do të prodhohet spot i veçantë për gratë me një kohëzgjatje prej 30-35 sekondash dhe do të transmetohet i plotë gjatë gjithë kohës. 
Spoti do të ketë mesazhe të qarta inkurajuese për të sensibilizuar gratë e të gjitha moshave dhe profesioneve, gratë e zonave rurale, gratë shtëpiake, etj. Materialet do të jenë edukuese, informuese dhe sensibilizuese, duke përcjellë mesazhe për:

· Parandalimin e votimit familjar;

· Promovimin e pjesëmarrjes së grave në votime;

· Ushtrimin e votës nga gratë në mënyrë të drejtpërdrejtë dhe të pandikuar.

	NR
	Lloji i spotit
	Kohëzgjatja

	1
	Spot për gratë
	30-35 sek


Transmetimi i spotit për gratë
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit(30-35 sek)
	
	
	
	10%
	15%
	20%
	25%
	30%
	


4. TRANSMETIMI I SPOTEVE 
4.1 RADIOTELEVIZIONI PUBLIK DHE TELEVIZIONE KOMBËTARE
1-Spotet televizive do të transmetohen në Radiotelevizionin Publik, dhe në  televizione kombëtare, që paraqesin ofertat më të mira finaciare dhe media-plan transmetimi.
Për transmetimin e spoteve në mediat në këto media audio-vizive, do të synohen fasha të veçanta oraresh, që janë të evidentuara me audiencë të lartë nga popullata në përgjithësi, dhe target-grupet specifike si gratë në veçanti, duke marrë në konsideratë ofertat financiare për media-planin e ofruara. 
4.2 TELEVIZIONE QË GARANTOJNË SHTRIRJEN GJEOGRAFIKE NË TRANSMETIM
Spotet televizive do të transmetohen edhe në televizionet që garantojnë shtrirjen gjeografike në transmetim duke mbuluar të gjithë territorin e vendit, dhe plotësojnë kriteret:

1. Ushtrojnë veprimtari të rregullt ligjore (të jenë të licensuar nga AMA)

2. Mbulojnë efektivisht territorin gjeografik të parashikuar në licensën përkatëse;
3. Kanë audiencë të lartë;

4. Të kenë shikueshmëri të lartë (grupime shoqërore të synuara), për programe informuese, argëtues dhe edukuese;

5. Respektojnë rregullat e etikës profesionale në ushtrimin e aktivitetit mediatik;
6. Të kenë më shumë se 5 vjet që operojnë në treg;
7. Kanë ofertat më të mira financiare dhe media-plan transmetimi. 
4.3 TELEVIZIONET LOKALE
Në konsiderim të faktit që jemi në zgjedhjet për organet e qeverisjes vendore, spotet do të transmetohen edhe në televizionet lokale, të cilat plotësojnë këto kritere: 

1- Ushtrojnë veprimtari të rregullt ligjore (të jenë të licensuar nga AMA);
2- Mbulojnë me sinjal qarkun përkatës;
3- Kanë audiencë të lartë; 

4- Respektojnë rregullat e etikës profesionale në ushtrimin e aktivitetit mediatik;
5- Të kenë më shumë se 3 vjet që operojnë në treg;

6- Kanë ofertat më të mira financiare dhe media-plan transmetimi. 

Për transmetimin e spoteve në mediat audio-vizive do të synohen fasha të veçanta oraresh me audiencë të lartë nga popullata në përgjithësi, dhe target-grupet specifike në veçanti.
4.4  TRANSMETIMI ME TITRA TELEVIZIVE
Për të realizuar shpërndarjen e informacionit nëpërmjet mediave vizive me eficencën maksimale, do të konsiderohet edhe  transmetimi me titra televizive i thelbit të mesazheve që përcjellin spotet. 
Nëpërmjet titrave do të synohen dy momente kryesore:

E para, sensibilizimi i zgjedhësve për të kontrolluar emrin në listat e zgjedhësve (publikimin e ekstraktit të përbërësve zgjedhorë dhe listat e shpallura të zgjedhësve) dhe dhënia e informacionit për mënyrën si të veprojnë nëse vërejnë pasaktësi apo nuk janë të regjistruar;
E dyta, edukimi mbi mënyrën e rregullt të votimit.
4.4.1 PËRMBAJTJA E TITRËS TELEVIZIVE I
Titra I, do të përmbajë mesazhe informuese dhe edukative me këtë tekst:

1. Apel ndaj zgjedhësve për të verifikuar emrin në ekstraktin e përbërësve zgjedhore të publikuar panë zyrave të gjendjes civile;
2. Hapat që duhet të ndërmarrin zgjedhësit për të korrigjuar pasaktësitë, apo t’u regjistruar nëse emri i tyre nuk rezulton i përfshirë.
Për vetë përmbajtjen e saj,  Titra I, do të transmetohet menjëherë pas realizimit të saj,  për t’i informuar zgjedhësit në kohë për mënyrën si duhet vepruar, hapat që duhen ndërmarrë, për të korrigjuar gabime të mundshme të përbërësve të tyre zgjedhorë në ekstraktin e publikuar.  
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit(20-30 sek)
	
	
	25%
	25%
	20%
	10%
	10%
	10%
	


4.4.2 PËRMBAJTJA E TITRËS TELEVIZIVE II  - do të ketë një informacion, kryesisht mbi mënyrën e rregullt të votimit.
1. Datën e zgjedhjeve, orarin dhe qëllimin e votimit

2. Dokumentet e vlefshme për identifikimin e zgjedhësit në qendrën e votimit 

3.  Mënyrën e rregullt të votimit

	MUAJI
	MAJ
	QERSHOR

	Java
	1
	2
	3
	4
	5
	1
	2
	3
	4

	Transmetimi i spotit (20-30 sek)
	
	
	
	10%
	20%
	20%
	20%
	30%
	


4.4.3 TRANSMETIMI
Transmetimi i tyre do të vijë në rritje progresive, duke u bërë më të shpeshta në ditët e afërta me datën e zgjedhjeve, e kushtëzuar dhe nga përmbajtja e tyre. 

Përzgjedhja e mediave që ofrojnë këtë lloj transmetimi, do të bëhet mbi bazën e kritereve:

· Ushtrojnë veprimtari të rregullt ligjore (të jenë të licensuar nga AMA)

· Mbulojnë efektivisht territorin gjeografik të parashikuar në licensën përkatëse

· Kanë audiencë të lartë;

· Të kenë ‘target-group’ të përcaktuar qartë, për programe informuese, argëtues dhe edukuese;

· Respektojnë rregullat e etikës profesionale në ushtrimin e aktivitetit mediatik

· Të kenë më shumë se 5 vjet që operojnë në treg;

· Kanë ofertat më të mira financiare dhe media-plan transmetimi. 

Gjithashtu transmetimi i spoteve dhe titrave do të jepet edhe në website. 

4.5 TRANSMETIMI NË LINJAT URBANE
Transporti urban, i përdorur gjerësisht nga shtetasit, në ato linja që ofrojnë mundësinë e transmetimit të spoteve audio-vizive, do të jetë një mjet efikas për të përcjellë mesazhe informuese dhe sensibilizuese (spotet dhe titrat). Duke qenë se transporti urban që e ofrojnë këtë lloj shërbimi, është vetëm në kryeqytet dhe jo në të gjitha linjat urbane të tij, do të transmetohet me këtë lloj shërbimi vetëm spoti i parë dhe i dytë që japin mesazhet më të rëndësishme për zgjedhësin (sensibilizojnë për të pasur në vëmendje listat e zgjedhësve, si dhe informojnë për procedurat e votimit). Në muajin maj do të transmetohet në një përqindje më të madhe spoti/titrat për listat, në muajin qershor do të transmetohet në një përqindje më të madhe spoti/titrat për procedurat e votimit. 
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit apo titrave
	
	
	
	10%
	20%
	20%
	20%
	30%
	


5. EDUKIMI I ZGJEDHËSVE NËPËRMJET SPOTEVE RADIOFONIKE 

5.1 SPOTI RADIOFONIK I, me përmbajtje informuese dhe edukuese do të përcjellë mesazhe për: 

· Datën e zgjedhjeve;

· Qëllimin e votimit;

· Dokumentet e vlefshme për identifikimin e zgjedhësit në QV;

· Fletën e votimit;

· Mënyrën e rregullt të votimit;
Mjetet e realizimit të spotit radiofonik 

Prodhimi i spotit do të bëhet në studio teknike sipas tematikave të përcaktuara nga ana e KQZ-së. Transmetimi i tij do të realizohet në studiot transmetuese radiofonike, të cilat plotësojnë kriteret e mëposhtme:

· ushtrojnë veprimtari të rregullt profesionale;
· mbulojnë efektivisht të gjithë territorin e vendit;

· kanë audiencë të konsiderueshme:

· kanë larmishmëri programacioni; 

· respektojnë rregullat e etikës profesionale në ushtrimin e aktivitetit mediatik. 

· Ushtrojnë aktivitetin e tyre për më shumë se 3 vjet;

· Kanë ofertat më të mira financiare dhe media-plan transmetimi. 
Koha e aplikimit
Spoti radiofonik do të zgjasë 30 -45  sekonda dhe do të transmetohet gjatë gjithë periudhës së fushatës, duke filluar nga data 21 maj.  Koha e aplikimit të tij do të bëhet sipas kalendarit kohor të mëposhtëm, ku në secilën javë paraqitet edhe përqindja e transmetimit të spotit. 
Transmetimi i spotit radiofonik
	MUAJI
	MAJ
	QERSHOR

	JAVA
	1
	2
	3
	4
	5
	1
	2
	3
	4

	Transmetimi i spotit (20-30 sek)
	
	
	
	15%
	15%
	20%
	20%
	30%
	


5.2 SPOTI RADIOFONIK II do të përmbajë mesazhe për ndërgjegjësimin zgjedhor të shtetasve, duke synuar përcjelljen e mesazhe sensibilizuese në funksion të rritjes së pjesëmarrjes në votime: 

· Për çfarë votohet në Zgjedhjet Vendore 2015?

· Verifikimin e emrit në listën e zgjedhësve;

· Sensibilizimin e zgjedhësve për të marrë pjesë në votime;

· Oraret e votimit;

· Rritjen e ndjeshmërisë dhe përgjegjshmërisë qytetare ndaj rregullsisë së procesit të votimit;

· Data e zgjedhjeve dhe orari i votimit.

TRANSMETIMI I SPOTIT RADIOFONIK

	MUAJI
	MAJ
	QERSHOR

	Java
	1
	2
	3
	4
	5
	1
	2
	3
	4

	Transmetimi i spotit (20-30 sek)
	
	
	
	15%
	15%
	20%
	20%
	30%
	


6. PROJEKT I PËRGJITHSHËM EDUKIMI INFORMIMI DHE SENSIBILIZIMI I ZGJEDHËSVE NËPËRMJET  FORMAVE TË SHKRUARA
6.1 FLETËPALOSJE
Përgatitja dhe shpërndarja e fletëpalosjeve, është jo vetëm forma më klasike e transmetimit të mesazhit zgjedhor, por edhe  një burim informacioni tepër efektiv që i vjen në ndihmë zgjedhësve me njohuritë më të domosdoshme në lidhje me procesin zgjedhor dhe çështjet më të rëndësishme të tij. Në këto kushte, përdorimi i fletëpalosjeve si element i fushatës merr një rëndësi të veçantë për edukimin zgjedhor të shtetasve.

6.1.1 FLETËPALOSJA I- format A4,  përmban informacionin e mëposhtëm:
· Informacione mbi të drejtën e votës;

· Informacion mbi zgjedhjet;

· Data e zgjedhjeve.

· Qëllimin e votimit;

· Kush voton;
· Dokumentet e vlefshme për identifikimin e zgjedhësit në QV;

· Oraret e votimit;

· Fletët e votimit;

· Mënyrën e rregullt të votimit;

· Rregullat që duhet të zbatojnë zgjedhësit gjatë procesit të votimit;

· Për çfarë votohet në zgjedhjet vendore 2015;

· Hapat  që  duhet  të  ndërmarrë  zgjedhësi,  nëse  nuk  gjen  emrin  në  listën përfundimtare;

· Ndërgjegjësimin e zgjedhësve për të marrë pjesë në votime;

· E drejta e zgjedhësit me paaftësi fizike për t’u asistuar gjatë procedurave dhe aktit të votimit, kush mund të ndihmojë, detyrimet e zgjedhësit që ndihmon një zgjedhës tjetër.
6.1.2 FLETËPALOSJA II- format xhepi (85x400), përmban informacionin e mëposhtëm:
· Informacione mbi të drejtën e votës;

· Data e zgjedhjeve.

· Për çfarë votohet në zgjedhjet vendore 2015;

· Kush voton;
· Dokumentet e vlefshme për identifikimin e zgjedhësit në QV;

· Oraret e votimit;

· Fletët e votimit;

· Procedurat e votimit;
· Hapat  që  duhet  të  ndërmarrë  zgjedhësi,  nëse  nuk  gjen  emrin  në  listën përfundimtare;

· Ndërgjegjësimin e zgjedhësve për të marrë pjesë në votime.
MËNYRA DHE KOHA E APLIKIMIT 
Fletëpalosjet do të prodhohen gjatë muajit Prill 2015. Shpërndarja e tyre në publik do të realizohet gjatë muajit maj dhe qershor, muaji i fushatës zgjedhore.
Fletëpalosjet, do të synojnë të shpërndahen në një numër sa më të madh zgjedhësish në pikat e informimit, në pikat kufitare, në takimet e ndryshme që do të realizohen me të rinjtë, votuesit për herë të parë dhe gratë. 
	Lloji
	Formati
	Shpërndarja
	Sasia

	Fletëpalosje 
	A4
	Qendrat e Informimit
	Pikat kufitare
	60 000 copë

	Fletëpalosje xhepi
	85x400
	Qendrat e Informimit
	Pikat kufitare
	60000 copë

	Totali
	
	
	
	120 000 copë


6.1.3 FLETËPALOSJE NË GJUHË TË PAKICAVE KOMBËTARE:
	Nr.
	Lloji i shpenzimit
	Sasia
	Zonat ku do të shpërndahen


	1
	Fletëpalosje në gjuhën greke A4
	800
	Vlorë, Gjirokastër

	2
	Fletëpalosje në gjuhën maqedonase A4
	400
	Korçë, Pogradec 

	3
	Fletëpalosje në gjuhën arumune A4
	400
	Fier

	4
	Fletëpalosje në gjuhën rome A4
	400
	Tiranë, Korçë, Elbasan

	1
	Fletëpalosje në gjuhën greke 85x400
	800
	Vlorë, Gjirokastër

	2
	Fletëpalosje në gjuhën maqedonase 85x400
	400
	Korçë, Pogradec

	3
	Fletëpalosje në gjuhën arumune 85x400
	400
	Fier

	4
	Fletëpalosje në gjuhën rome 85x400
	400
	Tiranë, Korçë, Elbasan


6.2 POSTERAT 
Posterat, për  përcjelljen e mesazheve informuese dhe sensibilizuese do të jenë 3 lloje:

· për procedurat e votimit, 

· për ndërgjegjësimin e zgjedhësve për pjesëmarrje në votime, 

· për veprimet/mjetet e ndaluara në qendrën e votimit.
6.2.1 POSTERI PËR PROCEDURAT E VOTIMIT – do të shprehë me fjalë dhe realizim grafik të gjithë procedurat që ndjek zgjedhësi në qendrën e votimit.

6.2.2 POSTERI PËR NDËRGJEGJËSIM të zgjedhësve për pjesëmarrje në votime, do të japë informacion për:  

· Qëllimin e votimit;

· Kush voton?

· Datën e zgjedhjeve, oraret e votimit;

· Dokumentet e vlefshme për identifikimin e zgjedhësit në qendrën e votimit;

· Ndërgjegjësimin e zgjedhësve për të marrë pjesë në votime;

· Rritjen e përgjegjshmërisë qytetare ndaj rregullsisë së procesit të votimit.
Ky poster do të prodhohet  në tre koncepte grafike, për të realizuar qasje ndaj target-grupeve  të veçanta të zgjedhësve: të rinjtë, gratë dhe të moshuarit. 
6.2.3. POSTERI PËR VEPRIMET/MJETET E NDALUARA NË QENDRËN E VOTIMIT – do të sensibilizojë, edukojë zgjedhësit për respektimin e rregullave në qendrën e votimit. 
KOHA DHE MËNYRA E APLIKIMIT
	Nr.
	Lloji i Posterit
	Sasia
	Shpërndarja
	Publikimi

	Posteri
	Për procedurat e votimit


	11000 copë
	Në QV, KZAZ, zyrat rajonale të KQZ-së
	Në gazeta

	Posteri
	Për ndërgjegjësimin e zgjedhësve për pjesëmarrje në votime
	2000 copë
	Në QV, KZAZ, zyrat rajonale të KQZ-së
	Në gazeta

	Posteri
	Për veprimet/mjetet e ndaluara në qendrën e votimit


	11000 copë
	Në QV, KZAZ, zyrat rajonale të KQZ-së
	Në gazeta


6.2.4 POSTERA NË GJUHË TË PAKICAVE KOMBËTARE
Të 3 llojet e posterave do të prodhohen edhe në gjuhë të pakicave kombëtare. 
Realizimi i projektit:  Nga informacioni i marrë nga Komiteti Shtetëror i Minoriteteve, janë siguruar të dhëna dhe kontakte për përkthyes të secilës prej gjuhëve që flasin pakicat kombëtare. Këta përkthyes do të kontaktohen, dhe do të realizojnë përkthimin e fletës së votimit.
 Do të prodhohen:
· Në gjuhën greke 1400 copë (për njësitë administrative ku ka përqendrime të pakicës kombëtare greke në qarkun Vlorë dhe Gjirokastër)

· Në gjuhën maqedonase 50 copë (për njësitë administrative ku ka përqendrime të pakicës kombëtare greke në qarkun Korçë)

· Në gjuhën romishte dhe egjiptiane 50 copë (për njësitë administrative ku ka përqendrime të pakicës kombëtare rome dhe egjiptiane në qarkun Tiranë)

· Në gjuhën arumune 50 cope (për njësitë administrative ku ka përqendrime të pakicës kombëtare arumune në qarkun Fier)
	Nr.
	Lloji i posterit
	Sasia
	Shpërndarja 

Qyteti /Kqv

	1
	Poster në gjuhën greke
	1400  copë
	Vlorë, Gjirokastër


	2
	Poster në gjuhën maqedonase
	50 copë
	Korçë


	3
	Poster në gjuhën romishte dhe egjyptiane
	50 copë
	Tiranë

	4
	Poster në gjuhën arumune
	50 copë
	Fier



6.2.5 POSTERA NË RRUGËT E QYTETEVE
BILL-BOARD - Postera të mëdhenj në rrugët e qyteteve
 Në këto postera të mëdhenj do të jepen mesazhe mbi:

· Për çfarë votohet;
· Kush voton;
· Kur votohet;
· Datën e zgjedhjeve; 
· Thirrje për pjesëmarrjen në votime;
· Emërtimi i plotë i KQZ-së, logo e saj, si dhe logo e slogani i zgjedhjeve .

CITY LIGHTS

Njoftimet e ndriçuara do të publikohen aty ku këto mjete janë të vendosura nëpër qendrat urbane. Ato do të kenë dy anë. Në secilën prej këtyre anëve do të vendosen mesazhe që do të ketë informacione mbi:
· Për çfarë votohet;
· Kush voton;
· Kur votohet;
· Datën e zgjedhjeve; 
· Thirrje për pjesëmarrjen në votime;
· Emërtimi i plotë i KQZ-së, logo e saj, si dhe logo e slogani i zgjedhjeve.
7.  PUBLIKIME NË GAZETA
Duke vlerësuar se shtypi i shkruar është gjithpërfshirës për të gjithë grup moshat e zgjedhësve është një nga mjetet më efikase me qasje tek të gjitha kategoritë shoqërore.
Të gjithë posterat do të publikohen në gazeta (një faqe të plotë gazete-A3) gjatë 30 ditëve të fundit nga data e zgjedhjeve (21 Maj – 21 Qershor). 

Publikimi i posterave të ndryshëm, për vetë karakterin sensibilizues dhe informues, i alternuar gjatë ditëve të muajit,  do të synojnë ndërgjegjësim për pjesëmarrje në votime të shtetasve me të drejtë vote, dhënien e informacionit për çfarë votohet, datën e zgjedhjeve, oraret e votimit, procedurat e votimit.  Në të njëjtën kohë, të gjithë posterat, me përmbajtjen e tyre i bëjnë me dije zgjedhësve që të shfrytëzojnë edhe burimet zyrtare të informacionit zgjedhor,  sikundër janë faqja e Komisionit Qendror të Zgjedhjeve në internet.

Posterat për procedurat e votimit, për veprimet e ndaluara në qendrën e votimit,  për të rinjtë, për të moshuarit, për gratë dhe për zgjedhësit PAK, do të publikohen në mënyrë të alternuar për të  shmangur mbivendosjen e informacionit. 
Posterat, do të publikohen në MEDIAT E SHKRUARA që plotësojnë kriteret:

•
Ushtrojnë veprimtari të rregullt ligjore (të
jenë subjekte
juridike të regjistruara);

•
Kanë tirazh të lartë dhe numër të lartë kopjesh të shitura;

•
Kanë shpërndarje maksimale gjeografike;
· Kanë ofertat më të mira financiare.
8.  EDUKIMI, INFORMIMI DHE SENSIBILIZIMI  ZGJEDHOR NË DISTANCË   

Në faqen zyrtare të internetit të KQZ-së  si dhe në faqen e Facebook –ut, në një rubrikë të veçantë, e cila do të përmbajë materiale edukative, informuese dhe sensibilizuese për zgjedhjet për organet e qeverisjes vendore 2015, pasi dihet mirë se frekuentuesit e kësaj forme komunikimi janë të shumtë në numër, sidomos të rinjtë, target - grup shumë i rëndësishëm për numrin, potencialet dhe synimin e KQZ-së për të kultivuar tek ta kulturën zgjedhore. Në këtë rubrikë do të vendoset i gjithë materiali edukativ, informues dhe sensibilizues,  që do të aplikohet në format e shkruara ashtu edhe elektronike në zgjedhjet për organet e qeverisjes vendore të datës 21.06.2015, por dhe materiale të tjera, si foto nga aspektet të ndryshme të fushatës etj. Kështu, kushdo që të vizitojë faqen zyrtare të KQZ në internet, do të njihet nga afër me të gjithë materialin edukues, ta asimilojë atë, por edhe të njohë punën e institucionit tonë në këtë aspekt. 
Kjo faqe do të mirëmbahet nga Drejtoria e Teknologjisë së Informacionit në bashkëpunim me Sektorin e Edukimit të Zgjedhësve. Në këtë kontekst, të gjithë materialet e projekteve të përgjithshme (spote, postera, fletëpalosje, etj) do të prezantohen në faqen zyrtare të internetit të KQZ-së në një vend të dukshëm, në formë interaktive dhe atë të një pakete të plotë informative, në mënyrë që zgjedhësit të kenë mundësi të shkarkojnë nga interneti të gjithë informacionin e nevojshëm zgjedhor.
Çdo mik i faqes zyrtare të KQZ www.cec.org.al ka mundësinë të ndjekë  ‘on line’  të gjitha mbledhjet e KQZ-së, brenda dhe jashtë vendit,  për t’i dhënë çdo  vizitori të kuptojë se si funksionon institucioni, cilat janë përgjegjësitë ligjore të tij, si dhe të ndjekë në dinamikë ecurinë e procesit zgjedhor, përgatitjeve, administrimit, dhe rezultatet e tij. 
Gjithashtu,  në faqen e KQZ-së , link-u i edukimit në distancë “TESTO VETEN”, është një material edukues që vazhdon t’i vijë në ndihmë çdo të interesuari për njohuritë zgjedhore.  Kjo i shërben KQZ-së, në funksion të  transparencës së punës, dhe qëllimit për rritjen e besueshmërisë publike në mënyrën e administrimit e procesit.
Koha e aplikimit 

Materialet edukuese do të qëndrojnë të publikuara në faqen zyrtare të KQZ-së, dhe rrjetet sociale, nga momenti i  përgatitjes deri në shpalljen e rezultateve përfundimtare të Zgjedhjeve për Organet e Qeverisjes Vendore, 21.06.2015.

Më pas, i gjithë ky material, do të bëhet pjesë e arkivit të faqes zyrtare të institucionit, por gjithmonë në mënyrë të tillë që të gjendet lehtësisht nga vizitorët.
9. PROJEKT I PËRGJITHSHËM EDUKIMI, INFORMIMI DHE SENSIBILIZIMI NËPËRMJET PIKAVE TË INFORMIMIT TË ZGJEDHËSVE
Pikat e informimit të zgjedhësit, synojnë të realizojnë jo vetëm një shpërndarje më efektive të materialeve edukuese, por të përcjellin një informacion më të hollësishëm përmes komunikimit të drejtpërdrejtë me zgjedhësit. 
	Nr.
	Lloji i elementit
	Sasia
	Ku do të vendosen pikat e informimit
	Stafi
	Materialet që do shpërndahen

	
	Pika informimi
	12
	12 qytete qendra qarqesh
	24 persona
	1. Kodi Zgjedhor

2. Manuali i Zgjedhësve 
3. Fletëpalosje

4. Kapele,      

5. Bluza,
6. Stilolapsa, etj



10. EDUKIMI NËPËRMJET MATERIALEVE PROMOCIONALE: 
Kalendarë tavoline me informacion zgjedhor (600 copë), bluza (5000), kapele (5000), stilolapsa (160 000), aromatizues makine (5000 copë), mbajtëse çelësash (5000 copë), tullumbace (10 000 copë), të cilët do të ketë të stampuar logon e institucionit/ të zgjedhjeve, datën e zgjedhjeve dhe sloganin e zgjedhjeve. 
Këto do t’i shërbejnë “miqësimit” të KQZ-së me zgjedhësit,  sensibilizimit dhe informimit të tyre për zgjedhjet e datës 21.06.2015, dhe do të shpërndahen për zgjedhësit që do të vizitojnë qendrat e informimit, si dhe gjatë takimeve të drejtpërdrejta që do të realizohen.  
11. TAKIME ME ZGJEDHËS
TAKIME TË DREJTPËRDREJTA ME ZGJEDHËS TË PAKICAVE KOMBËTARE 
	Nr.
	edukim/informim/sensibilizim
	Qyteti/vendi ku realizohet

	1.
	Takim me komunitetin grek;
	Gjirokastër

	2.
	Takim me komunitetin maqedonas
	Korçë

	3.
	Takim me komunitetin  rom
	Tiranë

	4.
	Takim me komunitetin malazez
	Shkodër

	5.
	Takim me komunitetin arumun
	Fier


TAKIME TË DREJTPËRDREJTA ME VOTUES PËR HERË TË PARË  
	Nr.
	edukim/informim/sensibilizim
	Qarku  ku do të  realizohet

	1.
	Takim me votuesit për herë të parë
	Tiranë

	2.
	
	Shkodër 

	3.
	
	Korçë

	4.
	
	Dibër


TAKIME TË DREJTPËRDREJTA ME  ZGJEDHËSET GRA 
	Nr.
	edukim/informim/sensibilizim
	Qarku  ku  do të realizohet

	1.
	Takim me zgjedhëset gra
	Shkodër 

	2.
	
	Tiranë (rrethinat)

	3.
	
	Kukës

	4.
	
	Lezhë

	4.
	
	Dibër 

